
MUSTAQIL TA’LIM ASOSIDA O‘QITISH SAMARADORLIGINI 
OSHIRISH MUHANDISLIK GRAFIKASI MISLOIDA

Bekqulov Q. Sh.
Chirchiq davlat pedagogika universiteti “Sa’natshinoslik” fakulteti 
“Muhandislik va kompyuter grafikasi” kafedrasi katta o‘qituvchisi 

Tayanch so‘zlar:  lug‘at, o‘rinbosari, metodika didaktika, vakili, grafik muhandislik, 
metod.

Ключевые слова: лексика, заместитель, дидактика метода, представитель, графиче-
ская техника, метод.

Key words: vocabulary, deputy, method didactics, representative, graphic engineering, 
method.

Ta’lim rivojlanishining zamonaviy bosqichida modellashtirish muhim 
ahamiyatga ega. Ta’lim paradigmalaridagi tub o‘zgarishlar natijasida innovatsion 
didaktik tizimlarni modellashtirishga yangi talablar paydo bo‘lmoqda.

Ilm-fanda “model” tushunchasining bir nechta ta’riflari mavjud. Xorijiy 
so‘zlar va iboralarning eng yangi lug‘ati esa “model” tushunchasining 
ifodalanishlaridan birini “biron-bir ob’ekt, jarayon yoki hodisaning tasviri, 
bayoni, sxemasi, rejasi; modellashtirishda “o‘rinbosari” yoki “vakili” sifatida 
foydalaniladigan ma’lum bir original narsaning istalgan qiyofasi (analogi) 
tarzida tushuntiradi. 

Shunga mos holda modellashtirish – bu real mavjud predmetlar, hodisalar 
va tuzilayotgan ob’ektlarning modellarini, ularni xarakteristikasini yaxshilash, 
ularni tuzish usullarini ratsionallashtirish, ularni boshqarish va shu kabilar 
uchun tuzish hamda o‘rganishdir. Modellashtirishning maqsadi-bu tadqiq 
qilinadigan pedagogik tizimlarning sxematik tasvirlashdir. Ob’ektlar va 
jarayonlarni modelli namoyish qilish hamda tadqiq qilish murakkab ilmiy va 
amaliy masalalarni hal qilish uchun qo‘llaniladi. 

Hamma vaqt aniq modellashtirish ob’ekti tahlil qilingani uchun, unga uni 
boshqa ob’ektlardan farqlanuvchi va model aks etgan individual xarakteristikalar 
xos bo‘ladi. Har qanday modelda ijod, evristika va hatto fantaziya elementlari 
mavjud.

Model quyidagi xususiyatlarga ega bo‘lishi kerak: qo‘llashning soddaligi, 
oddiylik, bayonning aniqliligi, ifodaliligi bilan eng muhim xarakteristikalarni 
qamrab olish. Pedagogik modellar maksimal darajada didaktik ob’ektlarni 
qamrab olishi va o‘qitishning sharoitlari, mazmuni, metodlari, shakllarini 
tasvirlash imkonini beradi.

Tizimning ta’sir etuvchi elementlar sifatida ishtirok etuvchi  pedagogik 
shart-sharoitlar aniq maqsadga erishishni ta’minlovchi pedagogik jarayonlar 
asosida yotgan elementlardir. 

Modellashtirish metodini ilmiy tadqiqot ishimizda qo‘llashimiz, pedagogik 
jarayon kabi xilma-xil hamda betakrordir. 

Modellashtirish bir nechta bosqichlar asosida amalga oshadi. Bular o‘z 
ichiga  quyidagilarnii oladi: 

–– tadqiqotning ob’ekti haqidagi jamlangan bilimlarni yangilash; 
–– mavjud bo‘lgan modellar ichidan  o‘rganilayotgan ob’ektning asosiy 
mohiyatini eng maqbul ravishda aks yoritadiganlarini tanlash. 

Agarda bunday ob’ektni ajratib olish qiyin bo‘lsa, bunday holda yangi 
zamonaviy  modellar yaratiladi. Navbatdagi bosqichda ushbu model o‘rganilib, 
u o‘rganilayotgan ob’ektni yorituvchia yangi bilimlarni o‘rganish bilan 
yakunlanadi.

Ishlab chiqilgan modelni tizim nuqtai-nazaridan ko‘rib chiqamiz, tabiiy 
yondoshish sifatida o‘zaro bog‘liq elementlar ma’lum bir yaxlit tizimni tashkil 
qiladi, bu uni quyidagi bloklarga bo‘lishga imkon berdi: maqsadli, tashkiliy, 
natijaviy.

Chizma geometriya va analitik geometriya fanlarining integratsiyasi asosida 
o‘qitishda talabalarda mustaqil ta’lim olish faoliyatini takomillashtirish orqali 
o‘qitish samaradorligini oshirishda ta’limning umum qabul qilingan asosiy 
tamoyillari va fanlarning hususyatidan keilb chiqqan holda biz tomonimizdan 
belgilab olnigan ta’limning didaktik tamoyillari quyidalardan iboratdir (1-
rasm). 

Bu tamoyil va tushunchalarning mazmuni bilan tanishib chiqamiz.
Ta’limning ilmiyligi tamoyili - bu chizma geometriya va analitik geometriya 

fanlarining nazariy asoslariga tayanishni bildiradi. Chizma geomatriyada 
ta’lim ilmiyligini amaliy qo‘llanilishi, bu, planimetriya va chizma geometriya 
kurslarida qabul qilingan tavsirlash metodlarini o‘rganishni nazarda tutadi. 

Ta’limning ilmiylik tamoyili -konstruktorlik hujjatlarining yagona tizimi 
(ЕСКД-единая система конструкторских документаций) tomonidan 
belgilangan shartli grafik va harfiy belgilari qo‘llashda ham bajariladi.

Ta’lim olishning osonligi tamoyili - talabalar tomonidan o‘rganilayotgan 
o‘quv va ilmiy materialni ongli ravishda o‘zlashtirishlari uchun zarur sharoit 
yaratilishi bilan belgilanadi. Bunda o‘qituvchi talabalarni o‘zlari kuchi 
yetadigan qiyinchiliklarni yengib o‘tishga o‘rgatishga, ularning aqliy va amaliy 
faoliyatlarini faollashtirishga ma’suldir.

Ta’limning tizimliligi tamoyili - bilimlar tizimini ongli va ijodiy qo‘llash 
asosida chuqur egallashga aytiladi. Ta’lim tizimliligi tamoyili o‘qituvchi bayon 
qiladigan yangi tushunchalar oldindan o‘rganilgan va puxta o‘zlashtirilgan 
bo‘limlarga mantiqiy tayangan holda kelib chiqishi bilan belgilanadi. Yangi 
materialning o‘rganilgan material bilan yaxshi bog‘langanligi talabalarga o‘quv 
materialining yagona yo‘nalish g‘oyasini namoyish qiladi. 

Nazariya va amaliyotning birligi – o‘quv materiallari va asosiy tushunchalar 
tizimini fanlararo integratsiya asosida o‘rganishda talabalar bilimlarning nazariya 
va amaliy tomonlarini egallab baradilar va shu asosida nazariya va amaliyotning 
birligi ta’minlanadi. Fanlararo integratsiya orqali o‘qitish jarayonida nazariya 
va amaliyot birligini ta’minlash uchun amaliy topshiriqlardan muntazam 
ravishda foydalanish ta’lim samaradorligini birmuncha oshiradi. 

Ta’limning ko‘rgazmaliligi - mavhum tushunchalarni egallashda bilish 
uchun asos hisoblanadi. Bu yerda “ko‘rgazmalilik” tushunchasi buyumlar 
(masalan, mashina detallari va boshqalar)ning bevosita o‘zlari emas, balki 
ularning grafik tasvirlari bilan bog‘liqligini qayd qilish zarur. Har qanday 
tasvir, chizma buyumni his qiladigan ko‘rish organlarimiz orqali fahmlanadi. 

1-rasm. Ta ’limning didaktik tamoyillari

Shuning uchun ko‘rgazmalilik inson miyasida chizmada obyekt belgilarini 
modellashtirish natijasida hosil bo‘ladigan ko‘rinish obrazi deb qabul qilinadi.

Onglilik va faollik tamoyili - O‘qituvchi rahbarligida talabalarning ta’lim 
olishiga aytiladi. Bilimlarni tayyor holda talabalar miyasiga “joylab” qo‘yish 
mumkin emas. Bilim olish talabalarning o‘qituvchi rahbarligida shaxsiy bilish 
faoliyatining natijasi hisoblanadi.

Mustaqil ta’lim olish tamoyili - talabalarda muayyan o‘quv ishlarining 
mustaqil ravishda bajarish uchun zarur bo‘lgan bilim va ko‘nikmalarni, 
fikrlash, ijodkorlik, qatiyatlilik va tashabbuskorlik kabi shaxsiyat fazilatlarini 
shakllantirish va rivojlantirishdan iboratdir. Bu bilish, tafakkur etish 
jarayonlarini o‘zida mujassamlashtirib, texnika, texnologiyalarning yangilanib 
borishida shaxsni hayotga va mehnat qilishga tayyorlashning yo‘llaridan biri 
hisoblanadi.

“Chizma geometriya” va “Analitik geometriya” fanlarini integratsiya 
asosida o‘qitishning samaradorligini oshirishda talabalarning mustaqil 
ishlashlarini shakllantirish va takomillashtirishga tizimli yondoshish eng 
muhim tamoyillaridan biri deb hisoblaymiz. 

Talabalar mustaqil ravishda ta’lim olishidan maqsad sifatida quyidagilarni 
ko‘rsatishimiz mumkin:

•• talabalarning nazariy bilimlari va amaliy ko‘nikmalarini tizimlashtirish 
va mustahkamlash;

•• nazariy bilimlarni chuqurlashtirish va kengaytirish;
•• me’yoriy, huquqiy, ma’lumotnoma hujjatlari va maxsus adabiyotlardan 

foydalanish ko‘nikmalarini shakllantirish;
•• o‘quvchilarning bilim qobiliyatlari va faolligini rivojlantirish: ijodiy 

tashabbus, mustaqillik, mas’uliyat va tashkilotchilik;
•• mustaqil fikrlashni, o‘zini rivojlantirish, o‘zini takomillashtirish va o‘zini 

anglash qobiliyatini shakllantirish;
•• tadqiqot ko‘nikmalarini rivojlantirish.

Grafik muhandislik tamoyili - talabalarda talaba ko‘zdan kechirish, 
ko‘rinishlari bajarish, psixologik jarayonlar natijasida turli texnika vositalarini 
idrok qilgan holda, tanlangan detal va buyumlardan yangi detal yoki moslamani 
loyihalashi uchun tasavvur va tafakkur ma’suli sifatida narsalarning xarakterli 
xususiyatlarini tegishli belgilarini saralash qobiliyati, amaliy va nazariy 
masalalarni yechish jarayonida fazoviy obrazlarni barpo qilish va ular bilan 
fazoviy obrazlar yaratishga tayyorlashni ifodalaydi.

Ishlab chiqilgan modelni amalga oshirishning myvaffaqiyati tegishli 
uslubiy sharoitlar bilan ta’minlanadi, bynda biz OTM talabalarining “Chizma 

geometriya” fanini o‘rganish jarayonida o‘qyv fanini tashkil etish shakllari 
va vositalarining yig‘indisini tushunamiz, by esa “Chizma geometriya” fanni 
samarali o‘zlashtirishni kafolatlaydi. Natijada “Chizma geometriya” va “Analitik 
geometriya” fanlari integratsiyasi asosida o‘qitishda bo‘lajak o‘qituvchilarda 
axborot manbalaridan samarali foydalanganish usul va vositalari orqali yangi 
bilimlarni mustaqil tarzda o‘zlashtirishda ijodiy yondoshish va maqsadli 
foydalanish ko‘nikmalari rivojlantiriladi.

РЕЗЮМЕ
 Model quyidagi xususiyatlarga ega bo‘lishi kerak: qo‘llashning soddaligi, oddiylik, bayonning 

aniqliligi, ifodaliligi bilan eng muhim xarakteristikalarni qamrab olish. Pedagogik modellar maksimal 
darajada didaktik ob’ektlarni qamrab olishi va o‘qitishning sharoitlari, mazmuni, metodlari, shakllarini 
tasvirlash imkonini beradi.

РЕЗЮМЕ
 Модель должна обладать следующими чертами: удобство использования, простота, ясность 

изложения, охват наиболее важных характеристик. Педагогические модели максимально охваты-
вают дидактические объекты и позволяют описать условия, содержание, методы и формы обуче-
ния.

SUMMARY
The model should have the following features: ease of use, simplicity, clarity of statement, coverage 

of the most important characteristics. Pedagogical models cover didactic objects as much as possible and 
allow to describe the conditions, content, methods and forms of teaching.

